
1. ВОВЕД - ЗАШТИТА НА ОЗОНСКАТА ОБВИВКА

1.1 Озонска обвивка 

Сонцето е извор на живот како за растителниот така и за животинскиот свет, со што е од 
исклучителна важност за опстанокот и на луѓето. Сепак, преголемата изложеност на сончева 
енергија има трајни последици по човековото здравје како што се: рак и стареење на кожа, 
катаракта и оштетување на oчите, алергиски реакции итн. Токму затоа ни е потребна заштита 
од штетното влијание на сончевите зраци, и тоа најчесто преку: 

• Крема со заштитен фактор
• Лесна покривна облека
• Шапка
• Чадор

Овие начини на заштита, се на индивидуално ниво, додека на глобално ниво заштитата ја 
обезбедува слој од озонски молекули, наречен озонска обвивка. 

1.2 Заштитна улога на озонската обвивка 

Сончевите зраци, односно ултравиолетовите зраци ги има во три типа: УВ – А (315 – 400nm), 
УВ – Б (280 – 315 nm) и УВ – Ц (200 – 280 nm). Јачината, односно радијацијата расте како што 
се намалува брановата должина. Озонската обивка преку реверзибилниот процес на 
формирање на молекулата на озон, од молекуларен кислород и слободен кислороден атом, и 
разлагање на озонската молекула и добивање на молекуларен кислород, всушност ги 
апсорбира штетните УВ зраци. Па така, УВ – Ц се и најсилни зраци и воедно најштетни, но се 
апсорбирани од озонската обвивка, при процесот на создавање на озонската молекула и не 
доаѓаат во допир со животинскиот, растителниот свет и луѓето. Во оваа фаза, штом УВ – Ц 
зраците ќе дојдат во контакт со кислородните молекули (О2), ги разделуваат на кислородни 
атоми. Така слободните кислородни атоми се соединуваат со други кислородни молекули 
формирајќи молекула на озон.  

Иако со помала штетност, УВ – Б зраците исто така треба да се филтрирани од озонската 
обвивка, во обратен процес од погоре наведениот. Како ултравиолетови зраци со помала 
енергија, тие ја разделуваат озонската молекула на обична кислородна молекула и слободен 
атом на кислород, формирајќи повторно озон со друга кислородна молекула. Сепак, во некои 
случаи, озонската молекула реагира со кислороден атом и креира две молекули на кислород, со 
што го завршува циклусот. Доколку стапката на креирање на озон е еднаква на стапката на 
негово разлагање, вкупната количина, односно дебелина на озонскиот слој ќе остане 
непроменета.  

Формирање и разлагање на озонските 
молекули по природен пат под 
дејство на УВ зраците 

СЛИКА 1. ПРОЦЕС НА ФОРМИРАЊЕ НА ОЗОНСКАТА МОЛЕКУЛА 

1.3 Осиромашување на озонската обвивка 

Во мај, 1956 за првпат било забележано дека дебелината на озонската обвивка, што се мери во 
Добсонови единици, варира често во одредени предели од земјината топка, зависно од неколку 
фактори: 

• Клима
• Годишни времиња
• Јачина и правец на ветрови
• Јачина на сончева светлина итн.

Меѓутоа, било откриено дека освен природи фактори, значително влијаел и човечкиот фактор 
преку употреба на супстанции што содржат Хлор (Cl) или Бром (Br), a неконтролорирано се 
испуштаат во атмосферата. Овие супстанции, денес познати како супстанции што ја 
осиромашуваат озонската обвивка (ozone-depleting substances – ODS), се хемиски стабилни и 
имаат долг век на опстојување во атмосферата со што можат штетно да влијаат долг временски 
период. 

На листата на овие супстанции се: 

• Хидрофлуоројаглероди (Chlorofluorocarbons – CFCs)
• Хидрохлорофлуоројаглероди (Hydrochlorofluorocarbons - HCFCs)
• Хидробромофлуоројаглероди (Hydrobromofluorocarbons – HBFCs)
• Халони (Halons)
• Метил Бромид (Methyl bromide – MB)
• Јаглерод тетрахлорид (Carbon tethrachloride – TCA)
• Бромохлорометан (Bromochloromethane – BCM

Овие супстанции имаат висок потенцијал на осиромашување на озонската обвивка – Ozone 
Depleting Potential (ODP), што претставува мерка за штетното влијание на озонската обвивка на 
одредена маса од супстанцијата, споредено со истата маса на R-11, која супстанција е земена за 
референтна и има ODP = 1. 

1.4 Монтреалски Протокол 

Со цел спречување на катастрофа од огромни размери заради осиромашување на озонската 
обвивка, во 1985 година се потпишува Виенската конвенција за заштита на озонската обвивка. 
Според оваа конвенција потребни се итни мерки за спречување на овој процес на деградација 
на озонската обвивка со цел заштита на растителниот, животинскиот свет и човекот од 
штетните УВ – Б зраци.  

Во 1987, се потпишува Монтреалскиот Протокол кон Виенската Конвенција, кој е прв 
меѓународен договор потпишан од сите земји во светот, и според кој, земјите членки се 
обврзани постепено да ги исфрлат од употреба сите супстанции што влијаат штетно на 
озонската обвивка, погоре дефинирани како супстанции што ја осиромашуваат озонската 
обвивка или ODS. 

Земјите членки на Монтреалскиот протокол се поделени на две групи: развиени земји и земји 
во развој (или во Монтреалскиот Протокол запишани како ``Article 5 countries``). Развиените 
земји го формираат Мултилатералниот фонд што има за цел да им даде финансиска поддршка 
на земјите во развој со цел во приближно исто време да ги исполнат обврските зададни со 
Монтреалскиот протокол. Досега, Монтреалскиот Протокол има 5 Амандмани, именувани 
според градот каде се одржувал состанокот на земјите членки на Протоколот. Годините во кои 
биле потпишани Амандманите како и одлуките донесени на истите се прикажани на сликата 
подолу. 

СЛИКА 2.РЕТРОСПЕКТИВА НА АМАНДМАНИТЕ И ОДЛУКИТЕ ПОВРЗАНИ СО МОНТРЕАЛСКИ 
ДОГОВОР 

1.5 Кигали Амандман 

Иако хидрохлорфлуоројаглеродите или hydrochlorofluorocarbons – HFCs, немаат потенцијал на 
осиромашување на озонската обвивка, имаат голем потенцијал на глобално затоплување 
(Global Warming Potential)1. Поради тоа, потребно е нивно заменување со постоечки 
алтернативи, како на пример амонијак, јаглерод диоксид, изобутан и пропан, или пронаоѓање 
нови алтернативни супстанции. 

Токму затоа, во 2016, земјите членки на Монтреалскиот Протокол го усвоија Кигали 
Амандманот, кој стапи на сила во Јануари 2019 година. Со овој амандман се пропишува 
распоред според кој, развиените земји, до 2036 година треба да ја намалат потрошувачката на 
хидрофлуоројаглероди за 85%, додека земјите во развој треба да ја намалат потрошувачката за 
80%, односно 85%2 до 2045, односно 2047 година. 

1 Потенцијал на глобално затоплување или Global Warming Potential – мерка со која се одредува 
штетното влијание, односно придонесот на глобалното затоплување, на маса супстанција релатвно со 
јаглерод диоксиодот, кој има потенцијал 1.  
2 Постојат 2 групи на земји во развој според Кигали Амандманот, во групата 2 спаѓаат: Бахреин, Иран, 
Индиа, Ирак, Кувајт, Оман, Пакистан, Катар, Саудиска Арабија и Обединети Арапски Емирати, додека 
во првата група се сите останати, вклучувајќи ја и Р. Северна Македонија 

СЛИКА 3. РАЗЛАДНИТЕ СРЕДСТВА ВО ОДНОС НА НИВНИОТ ПОТЕНЦИЈАЛ НА ГЛОБАЛНОТО 
ЗАТОПЛУВАЊЕ И ОСИРОМАШУВАЊЕ НА ОЗОНОТ 



2. НАЦИОНАЛНО ЗАКОНОДАВСТВО ЗА УПРАВУВАЊЕ СО СРЕДСТВА ЗА
ЛАДЕЊЕ

Воспоставувањето на правна основа на национално ниво за управување со супстанциите што ја 
осиромашуваат озонската обвивка започна со ратификација на Виенската конвенција за 
заштита на озонската обвивка и Монтреалскиот протокол за супстанциите кои што ја 
осиромашуваат озонската обвивка и дополнителната ратификација на измените и 
дополнувањата на Монтреалскиот протокол. 

Со усогласување на националното законодавство со одредбите на Монтреалскиот протокол, 
Регулативата (ЕЗ) бр.2037/2000 (заменета со Регулативата (ЕЗ) бр.1005/2009) и Регулативата 
(ЕЗ) бр.842/2006 (заменета со Регулативата (ЕЗ) бр.517/2014) се започна со усвојување на 
измените и дополнувањата на Законот за животна средина. Правните прашања во рамките на 
Законот за животна средина (Службен весник на Република Македонија бр .53/05, 81/05, 24/07, 
159/08, 83/09, 48/10, 124/10, 51/11, 123/12, 93/13, 42/14 , 129/15, 192/15, 39/16 и 99/18) во врска 
со управувањето со супстанциите што ја осиромашуваат озонската обвивка и разладните 
средства генерално се инкорпорирани во два одделни члена, член 22 -а и 22-б. 

Правната рамка во областа на разладните супстанции може да се подели на: 

1. Законодавство за редукција и елиминација на супстанциите што ја осиромашуваат
озонската обвивка;

2. Законодавство за супстанциите што ја осиромашуваат озонската обвивка/средствата за
ладење и опремата што содржи средства за ладење;

3. Законодавство поврзано со контрола на истекување;

4. Законодавство за адекватно етаблирање на систем за лиценцирање и сертификација на
сервисери на опрема за ладење.

2.1 Закон за заштита на животна средина 

Правните прашања во рамките на Законот за животна средина што се директно поврзани со 
супстанциите што ја осиромашуваат озонската обвивка и управувањето со разладните средства 
се поставени во неколку одделни члена, почнувајќи од членот 22-а и 25 дополнителни членови. 
Член 22-а, став 3 се однесува на обврските на увозниците/извозници на супстанциите што ја 
осиромашуваат озонската обвивка, вклучувајќи и задолжително доставување на годишен 
извештај за увозот / извозот на количините на супстанциите што ја осиромашуваат озонската 
обвивка (HCFCs) до 1-ви март за претходната година. 

Измените и дополнувањата на Законот за заштита на животна средина („Службен весник на 
Република Македонија“ бр. 42/14) дава целосно редефинирање на членот 22-б. Новиот член, 
всушност е основа за воспоставување на системот за лиценцирање. Во согласност со член 22-б 
од Законот за животна средина (ЗЖС), правно и / или физичко лице кое управува со средствата 
за ладење треба да поседува лиценца за управување со средства за ладење, вклучувајќи ја и 
опремата што содржи средства за ладење. Лиценците ќе бидат издадени според категории во 
зависност од видот средството за ладење, применетата постапка за сервисирање на опремата, 
инсталацијата и начинот на собирање и рециклирање на средствата за ладење. 

Други фактори опфатени со претходно споменатиот член се: 

• Минимум услови што треба да бидат исполнети од страна на лицата кои аплицираат за
лиценца

• Услови што треба да се исполнат од страна на лицата кои се пријавуваат за полагање на
стручен тест

• Начин на издавање на сертификати
• Начин на вршење обука

Член 22-б, исто така содржи став за доставување на извештаи за обновените и рециклираните 
количества на средства за ладење. 

Надоместоци при увоз на супстанциите кои ја осиромашуваат озонската обвивка и 
употребуваната опрема за ладење 

Увозот на супстанции што ја осиромашуваат озонската обвивка од Анекс Ц, Група I на 
Монтреалскиот протокол е предмет на надоместок во износ од 62 денари / кг. 

Членот 179 став 2 и 4 од Законот за заштита на животна средина ја определува висината на 
надоместокот што се плаќа за добивање на дозвола за увоз на употребувани фрижидери, 
замрзнувачи и други уреди за ладење и замрзнување изнесува, и тоа: 

• со зафатнина до 250 литри 200 ден/парче, 

• со зафатнина од 250 до 340 литри 300 ден/парче и 

• со зафатнина од 340 до 900 литри 400 ден/парче. 

• по 250 ден за kW ладилен капацитет за уред за климатизација

Законодавство за опрема што содржи супстанции што ја осиромашуваат озонската обвивка 
/средства за ладење- генерално  

• Наредба за ограничување  на увозот на супстанциите што ја осиромашуваат озонската
обвивка („Службен весник на РМ“ бр. 92/10, 150/12). Наредбата го ограничува увозот на
HCFCs супстанциите во Република Северна Македонија [досегашното искуство покажа
дека само HCFC-22 (тарифна ознака 2903 71 00 00) се увезува во земјата] и тоа секоја
година по 5% почнувајќи од 2013 година на ниво на просекот на потрошувачката во
периодот 2009 – 2010 година.

• Наредба за забрана на производството и прометот на  супстанциите што ја осиромашуваат
озонската обвивка како и производство и промет на производи што содржат супстанции
што ја осиромашуваат озонската обвивка („Службен весник на РМ“ бр. 92/10). Со оваа
Наредба од јули 2010 година се забранува производството и прометот (увоз, извоз,
ставање на пазар, управување, ракување,итн) на супстанциите што ја осиромашуваат
озонската обвивка, освен HCFC-супстанциите, како и производите што ги содржат
истите.

• Наредба за забрана на увозот и извозот на  производи што содржат
хлорофлуоројаглеводород (HCFC) („Службен весник на РМ“ бр. 92/10). Наредбата го
забранува увозот на целата опрема/производи (главно климатизери) кои HCFC-супстанции
од 01.01.2012 година.

• Наредба за забрана на прометот на средства за ладење во цилиндри за еднократна употреба
(„Службен весник на Република Македонија“ број 140/13). Со цел минимизирање на
опасниот отпад и заштита на озонската обвивка и атмосферата генерално, од 01.01.2015
година забранет е увозот на средствата за ладење во цилиндри за еднократна употреба.

• Одлука за распоредување на стоките на форми на извоз и увоз („Службен весник на
Република Македонија“ број 42/13, 92/13, 118/13, 146/14)

• Одлука за усогласување и менување на Царинската тарифа за 2020 година („Службен
весник на Република Македонија“ број 253/19)

• Закон за ратификација на Виенската конвенција за заштита на озонската обвивка

• Закон за ратификација на Монтреалскиот протокол за супстанциите што ја осиромашуваат
озонската обвивка

2.2 Обврски на Република Северна Македонија што произлегуваат од Монтреалскиот 
протокол за супстанциите што ја осиромашуваат озонската обвивка 

Согласно одредбите од Монтреаскиот протокол и потрошувачката на супстанции што ја 
осиромашуваат озонската обвивка по глава на жител, Република Северна Македонија е 
класифицирана во групата на земји во развој според член 5 став 1 од Протоколот. Табела 1 ги 
дава конкретните обврски што произлегуваат од Монтреалскиот протокол, а се однесуваат на 
нашата земја. 

ТАБЕЛА 1 ОБВРСКИ ПО ОДДЕЛНИ ГРУПИ НА СУПСТАНЦИИ ОД МОНТРЕАЛСКИОТ ПРОТОКОЛ

Монтреалск
и протокол 

Контролирани 
супстанци кои се 
користат во Р.С. 

Македонија 

Обврски на Р.С.Македонија 

(како земја класифицирана во член 5 во 
Монтреалскиот Протокол) 

А
н
е
к
с 

Група 

A I CFC-11 

CFC-12 

База: Просек од потрошувачката во 1995-1997 
година 

Замрзнување: 1Јули 1999 година 

50%редукција:1 Јануари 2005година 

85% редукција: 1 Јануари 2007година 

100% редукција: 1 Јануари 2010година 

A II Halon-1211 

Halon-1301 

База: Просек од потрошувачката во 1995-1997 
година 

Замрзнување: 1Јануари 2002 година 

50%редукција:1 Јануари 2005година 

100% редукција: 1 Јануари 2010година 

C I 

HCFC-22 

HCFC-141b 

База: Потрошувачка во 2009-2010 година 

Замрзнување: 1 Јануари 2013година 

10% редукција: 1 Јануари 2015година 

35% редукција: 1 Јануари 2020година 

67,5% редукција: 1 Јануари 2025година 

97,5% редукција: 1 Јануари 2030година 

100% редукција: 1 Јануари 2030година 

E I MeBr 

База: Просек од потрошувачката во 1995-1998 
година 

80%редукција:1 Јануари 2005година 

Монтреалск
и протокол 

Контролирани 
супстанци кои се 
користат во Р.С. 

Македонија 

Обврски на Р.С.Македонија 

(како земја класифицирана во член 5 во 
Монтреалскиот Протокол) 

А
н
е
к
с 

Група 

100%редукција:1 Јануари 2015година 

F I 

HFC-134a 

HFC-143 

HFC-245fa 

HFC-365mfc 

HFC-227ea 

HFC-236cb 

HFC-236ea 

HFC-236fa 

HFC-245ca 

HFC-43-10mee 

HFC-32 

HFC-125 

HFC-143a 

HFC-41 

HFC-152 

HFC-152a 

HFC-161 

База: Просек од потрошувачката на HFCs во 
2020-2022 година +65% од просекот на 
потрошувачката на HCFCs 

Замрзнување: започнувајќи од 1 Јануари 
2024година 

10% редукција: започнувајќи од 1 Јануари 
2029година  

30% редукција: започнувајќи од 1 Јануари 
2035година 

50% редукција: започнувајќи од 1 Јануари 
2040година 

80% редукција: започнувајќи од 1 Јануари 
2045година 

F II HFC-23 

База: Просек од потрошувачката на HFCs во 
2020-2022 година +65% од просекот на 
потрошувачката на HCFCs 

Замрзнување: започнувајќи од 1 Јануари 
2024година 

10% редукција: започнувајќи од 1 Јануари 
2029година  

30% редукција: започнувајќи од 1 Јануари 
2035година 

50% редукција: започнувајќи од 1 Јануари 
2040година 

80% редукција: започнувајќи од 1 Јануари 
2045година 

3. СУПСТАНЦИИ, СМЕСИ И ОПРЕМА КОНТРОЛИРАНИ ОД МОНТРЕАЛСКИОТ
ПРОТОКОЛ ЗА СУПСТАНЦИИТЕ ШТО ЈА ОСИРОМАШУВААТ ОЗОНСКАТА
ОБВИВКА

3.1 Супстанции и смеши контролирани од Монтреалскиот протокол за супстанциите што 
ја осиромашуваат озонската обвивка 

Монтреалскиот протокол во своите пет анекси содржи супстанции со одреден потенцијал на 
осиромашување на озонската обвивка поделени согласно нивниот хемиски состав. Така, на 
пример, заситените јаглеводороди што во својот состав содржат хлор и флуор (CFC) се 
наброени во Анексот А група I од Протоколот, а незаситените јаглеводороди кои во својот 
состав содржат хлор и флуор (НCFC) се наброени во Анексот С група I од документот.   

Најновиот амандман кон Монтреалскиот протокол воведе уште еден анекс (Анекс Ф) во 
рамките на текстот на истиот. Овој Анекс содржи супстанции што немаат потенцијал на 
осиромашување на озонската обвивка, но нивната апликација е во истите области каде и 
супстанциите – осиромашувачи на озонската обвивка. Заради тоа, а со цел да се искористи 
искуството стекнато со имплементацијата на Монтреалскиот протокол, контролата на нивното 
производство, потрошувачка, увоз/извоз се опфатени во одредбите на Протоколот. Важно е да 
се потенцира дека овие супстанции (како и повеќето супстанции што ја осиромашуваат 
озонската обвивка) имаат забележителен потенцијал на глобално затоплување со што активно 
учествуваат во процесите на нарушување на рамнотежата во атмосферата. 

Согласно законодавството споменато во Делот 2 од Прирачникот, голем дел од супстанциите 
од анексите на Монтреалскиот протокол се забранети за увоз и извоз во и од Република 
Северна Македонија. Табела 1 ги содржи супстанциите и смесите што се контролирани од 
Монтреалскиот протокол, нивните тарифни ознаки и националната легислатива и нивниот 
статус во националниот промет (увоз/извоз). 

3.2 Опрема за ладење контролирана од Монтреалскиот протокол за супстанциите што ја 
осиромашуваат озонската обвивка 

ТАБЕЛА 3 ОПРЕМА ЗА ЛАДЕЊЕ КОНТРОЛИРАНА ОД МОНТРЕАЛСКИОТ ПРОТОКОЛ ЗА СУПСТАНЦИИТЕ 
ШТО ЈА ОСИРОМАШУВААТ ОЗОНСКАТА ОБВИВКА 

Категорија Статус Тарифна ознака 

8415 Уреди за 
климатизација 

8415 10 Прозорски или ѕидни, самостојни или сплит системи 

Самостојни Нема поделба 8415 10 10 00 

Сплит системи Нема поделба 8415 10 90 00 

Друго 

Со вградена разладна единица и со вентил 
за промена на циклусот на ладењето или 
греењето (реверзибилни топлотни пумпи) 

Нема поделба 8415 81 00 00 

Друго, со вградена разладна единица 
Нема 

поделба 8415 82 00 00 

8418 
Фрижидери, 

замрзнувачи и 
други уреди за 

ладење или 
замрзнување 

Комбинации на фрижидери и замрзнувачи, со посебни врати 

Со зафатнина што надминува 340 литри 
нови4 8418 10 20 10 

употребувани 8418 10 20 90 

Друго 
нови 8418 10 80 10 

употребувани 8418 10 80 90 

Фрижидери за домаќинство/ Компресиони 

Со зафатнина што надминува 340 литри 
нови 8418 21 10 10 

употребувани 8418 21 10 90 

Модел за на маса 
нови 8418 21 51 10 

употребувани 8418 21 51 90 

Модел за вградување 
нови 8418 21 59 10 

употребувани 8418 21 59 90 

Други, со зафатнина што не надминува 250 
литри 

нови 8418 21 91 10 

употребувани 8418 21 91 90 

Други, со зафатнина што надминува 250 
литри но не надминува 340 литри 

нови 8418 21 99 10 

употребувани 

Друго 
нови 8418 29 00 10 

употребувани 8418 29 00 90 

4 Од јули 2019 година увозот и извозот на новата опрема/производи за ладење и климатизација не 
подлежат на дозвола за увоз 

Категорија Статус Тарифна ознака 

Замрзнувачи во форма на сандак, со зафатнина што не надминува 800 л 

Со зафатнина што не надминува 400 
литри: 

нови 8418 30 20 10 

употребувани 8418 30 20 90 

Со зафатнина што надминува 400  литри 
но не надминува 800 литри:  

нови 8418 30 80 10 

употребувани 8418 30 80 90 

Замрзнувачи од вертикален тип, со зафатнина што не надминува 900 л 

Со зафатнина што не надминува 250 
литри 

нови 8418 40 20 10 

употребувани 8418 40 20 90 

Со зафатнина што надминува 250 литри 
но не надминува 900 литри 

нови 8418 40 80 10 

употребувани 8418 40 80 90 

Друг мебел (сандаци, ормани, витрини и сличен мебел) за чување и 
изложување, вклучувајќи опрема за ладење или замрзнување 

Сандаци за ладење и витрини (вклучувајќи 
го и делот за ладење или евапораторот)/ 
За чување на замрзната храна 

нови 8418 50 11 10 

употребувани 8418 50 11 90 

Друго 
нови 8418 50 19 10 

употребувани 8418 50 19 90 

Друг разладен мебел нови 8418 50 90 10 

употребувани 8418 50 90 90 

Други уреди за ладење или замрзнување; 
топлотни пумпи/ Друго Нема поделба 8418 69 00 00 

4. ШЕМА ЗА КОНТРОЛА НА СУПСТАНЦИИТЕ ОД МОНТРЕАЛСКИОТ
ПРОТОКОЛ И ОПРЕМА ШТО СОДРЖИ КОНТРОЛИРАНИ СУПСТАНЦИИ

4.1 EXIM како главна алатка за контрола на увозот и извозот на супстанциите од 
Монтреалскиот протокол и опремата што ги содржи истите 

Главна национална алатка за координација на увозот и извозот на супстанциите што ја 
осиромашуваат озонската обвивка, HFC-супстанциите и нивните смеси и опремата што ги 
содржи овие супстанции/смеси е системот EXIM. 

Сите супстанции/смеси и опрема за ладење наведени во Одлуката за распоредување на стоките 
на форми на извоз и увоз и Одлука за усогласување и менување на Царинската тарифа за 
одредена година се застапени со свои тарифни ознаки. Истите тарифни ознаки се соодветно 
распоредени во системот EXIM. 

Системот EXIM дава можност за 
детална контрола на стоката што е 
предмет на увоз или извоз. 

Тој содржи точни и прецизни 
податоци за компанијата што 
увезува/извезува, како и можност за 
додавање кон системот на документи 
директно поврзани со адекватна 
контрола на предметната стока. Исто 
така, системот дава можност за 
внесување на конкретни податоци за 
предметната стока (пример: состав на 
хемикалијата, вид на средство за 
ладење), количина на стоката, земја на 
увоз/извоз и производство, што 
всушност обезбедува детален преглед 
за предметната стока и нејзина 
контрола при влез/излез од земјата. 

Министерството за животна средина 
и просторно планирање подготви 
Упатство за поблиски податоци 
потребни за издавање дозвола на стоки 
кои се увезуваат-извезуваат под ознака 
Д4. Овој документ дава точни и јасни 
насоки за тоа кои документи треба да 
се приложат кон барањето за увоз/извоз 
на системот EXIM. 

4.1.1. Апликација за увоз на средства за ладење (I019) 

Генерални податоци за 
увозникот и стоката 

Вид на средство за ладење 
R (refrigerant) 

Хемиски состав и номенклатура 
на средството за ладење 

Документи потребни согласно 
Упатство за поблиски податоци 
потребни за издавање дозвола на 
стоки што се увезуваат-
извезуваат под ознака Д4: 

1. Изјава од увозникот за типот
на цилиндрите, односно дали
истите се за еднократна или
повеќекратна употреба во
случај на увоз/извоз на
средства за ладење

2. Изјава од увозникот или
крајниот корисник за крајната
апликација на хемикалијата

3. Фактура/ профактура

4. Безбедносен лист

5. Административна такса 
согласно Законот за 
административни такси

6. Надоместок за увоз на
супстанции  што  ја
осиромашуваат  озонската
обвивка согласно член 179
став (3) алинеа 5 од Законот
за животна средина

4.1.2. Апликација за извоз на средства за ладење (Е019) 

Генерални податоци за 
увозникот и стоката 

Вид на средство за ладење 
R (refrigerant) 

Хемиски состав и номенклатура 
на средството за ладење 

Документи потребни согласно 
Упатство за поблиски податоци 
потребни за издавање дозвола на 
стоки што се увезуваат-
извезуваат под ознака Д4: 

1. Фактура/ профактура

2. Изјава од увозникот за типот
на цилиндрите во смисла
дали истите се за еднократна
или повеќекратна употреба во
случај на увоз/извоз на
средства за ладење

3. Изјава од увозникот или
крајниот корисник за крајната
апликација на хемикалијата

4. Безбедносен лист

5. Административна такса 
согласно Законот за 
административни такси

6. Надоместок за увоз на
супстанции  што  ја
осиромашуваат  озонската
обвивка согласно член 179
став (3) алинеа 5 од Законот
за животна средина

4.1.3. Апликација за увоз на техничка стока што содржи средства за ладење (I025) 

Генерални податоци за 
увозникот и стоката 

Тарифна ознака 

Тип и модел на опрема/производ 

Средство за ладење што го 
содржи опремата/производот 

Документи потребни согласно 
Упатство за поблиски податоци 
потребни за издавање дозвола на 
стоки што се увезуваат-
извезуваат под ознака Д4: 

1. Фактура или профактура

2. Изјава за видот на средство
за ладење што го содржи
предметната стока од
увозникот на уредите

3. При увоз на употребувани
уреди за ладење и
замрзнување и уреди за
климатизација потребна е 
изјава за видот на средство за 
ладење што го содржат 
предметните уреди од 
извозникот или 
производителот на уредите 

4. Спецификација на моделите
за увоз/извоз (во случај на
увоз на повеќе модели на
уреди)

5. Административна такса
согласно законот за
административни такси

6. Надоместок за увоз на
употребувани фрижидери,
замрзнувачи  и  други  уреди
за ладење и замрзнување
согласно член 179 став (2) од
Законот за животна средина

4.1.4. Апликација за извоз на техничка стока што содржи средства за ладење (Е025) 

Генерални податоци за 
увозникот и стоката 

Тарифна ознака 

Тип и модел на 
опрема/производ 

Средство за ладење што 
го содржи 
опремата/производот 

Документи потребни 
согласно Упатство за 
поблиски податоци 
потребни за издавање 
дозвола на стоки што се 
увезуваат-извезуваат под 
ознака Д4: 

1. Фактура или 
профактура

2. Изјава за видот на
средство за ладење
што го содржи
предметната стока од
увозникот на уредите

3. Административна
такса согласно 
законот за 
административни
такси

4.2 Процедура за евалуација/контрола на увозот/извозот на супстанциите од 
Монтреалскиот протокол и опремата која ги содржи истите 

Согласно член 2 став 1 точка 4 од Одлуката за распоредување на стоките на форми на увоз и 
извоз,  член 22 став 2 и член 22-а став 1 од Законот за животна средина, органот на државната 
управа надлежен за работите од областа на животната средина го следи увозот и извозот на 
одредени опасни супстанции, штетни материи и производи во/од/низ Република Македонија 
според прописите за распоредување на стоките на форми на извоз и увоз односно правното 
лице односно трговец поединец кој врши увоз и/или извоз на супстанции што ја 
осиромашуваат озонската обвивка и/или на производи кои содржат супстанции кои ја 
осиромашуваат озонската обвивка треба да поседува дозвола за увоз и/или извоз на супстанции 
што ја осиромашуваат озонската обвивка и/или на производи кои содржат супстанции кои ја 
осиромашуваат озонската обвивка, која ја издава органот на државната управа надлежен за 
работите од областа на животната средина. 

Така, воспоставена е долгогодишна постапка во која активно учество земаат Министерството 
за животна средина и просторно планирање и Царинската управа. Комуникацијата со 
увозниците и извозниците на супстанции, смеси или опрема е ограничена преку електронскиот 
систем EXIM. Постапката се сведува на неколку едноставни чекори: 

1. Апликација од страна увозникот/извозникот (кој поседува официјален електронски
сертификат или самиот овластува шпедитер да достави барање во негово име)

2. Пополнување на податоци од страна на апликантот директно во системот

3. Обезбедување на дополнителни прилози согласно барањата од Упатството за поблиски
податоци потребни за издавање дозвола на стоки кои се увезуваат-извезуваат под ознака Д4
со нивно прикачување од страна на апликантот директно во системот

4. Евалуација на апликацијата од страна на Министерството за животна средина и просторно
планирање (МЖСПП)

5. Во случај на некомплетна или неточна документација, стручното лице од МЖСПП во делот
„Внеси забелешка“ доставува порака до апликантот заради корекција/дополнување на
барањето. Статусот што се јавува на апликацијата е „Дополни“.

6. По дополнување и/или корегирање и комплетирање на апликацијата од страна апликантот и
повторна евалуација од стручното лице од МЖСПП, апликацијата се прифаќа од МЖСПП.
Статусот што се јавува на апликацијата е „Прифатено“.

7. Проверка на податоците за уплата на административна такса и при коректна наплата се
јавува статус „Наплатено“. Кога се увозуваат супстанции од Анекс Ц група I од
Монтреалскиот протокол и употребувана опрема потребна е уплата на надоместок за увоз
на  супстанции  што  ја  осиромашуваат  озонската  обвивка согласно член 179 став (3)
алинеа 5 односно надоместок за увоз на употребувани фрижидери,  замрзнувачи  и  други
уреди  за ладење и замрзнување согласно член 179 став (2) од Законот за животна средина.
Во овој случај следуваат два одделни статуса: „Делумно наплатено“ при наплата на
административната такса и статус “Наплатено“ при целосна наплата на споменатите
надоместоци.

8. По завршувањето на целата процедура последен чекор е статусот „Одобрено“.

9. Преглед на податоците и документите во системот EXIM од страна на царинските
службеници при влез на стоката на некоја од царинските испостави.

10. Преглед на стоката при влез од страна на царинските службеници и споредба на
веродостојноста на податоците со стоката која фактички се увезува/извезув

5. КОНТРОЛА НА УВОЗ/ИЗВОЗОТ НА ГРАНИЧНИТЕ ПРЕМИНИ

5.1 Царинска управа и контрола на увозот/извозот на супстанциите, смесите и опремата 
која содржи контролирани супстанции 

Перманентното следење и контрола на сите гранични премини на погрешното означување на 
амбалажата/боците наполнети со супстанции или смеси, како и недоследностите во 
документацијата вградена во апликацијата во системот EXIM се силна поддршка во 
спречувањето на илегалниот увоз на супстанции/смеси контролирани од Монтреалскиот 
протокол и опрема што ги содржи овие супстанции. Царинските службеници имаат круцијална 
улога во целата процедура на утврдување на точноста на поднесените документи, постоењето 
на одредени илегални дејствија, превземање активности за нивно откривање, превенција и 
прекин на криумчарење на овој вид на стока. Така, може да се каже дека царинските 
службеници всушност претставуваат важна алка во целиот синџир на активности за 
прифатливо управување со супстанциите и опремата контролирани со Монтреалскиот 
протокол. 

Во улога на службеници одговорни за контрола на граничните премини (влез на товар), 
цариниците се првата инстанца каде се проверува стоката/товарот и се споредува дали истата е 
поддржана со документација на системот EXIM и дали таа документација соодветствува со 
податоците на стоката што фактички се увезува/извезува. Во случај на дилеми и несигурности 
при препознавање на стоката, потврдување и споредба на податоците и нивна споредба со 
податоците наведени на стоката, службениците треба да побараат асистенција од Државниот 
инспекторат за животна средина и Канцеларијата за заштита на озонската обвивка при 
МЖСПП. 

Заради олеснување на работата на царинските службеници изработена е Контролна листа за 
проверка на супстанции и/или смеси контролирани од Монтреалскиот протокол и Контролна 
листа за проверка на производи/опрема што содржи супстанции и/или смеси контролирани од 
Монтреалскиот протокол.  

Со цел да се спречи влез во земјата на забранети супстанции или смеси, забранета амбалажа 
(неповратни боци/цилиндри), цариниците треба да ја проверат и анализираат стоката. Обучени 
службеници вршат проверка на супстанциите или смеши со користење на идентификатори 
специјално обезбедени за оваа намена. Во случај на потреба од подетална анализа на 
хемикалија, истата може да се анализира во соодветно акредитирана лабораторија, на пример 
Лабораторијата при Царинската управа. Вообичаени аналитички методи за квантитативна 
анализа на овие хемикалии се масената спектрофотометрија и гасната хроматографија.  

5.2 Популарни начини за криумчарење на супстанции и смеши контролирани со 
Монтреалскиот протокол 

5.2.1. Означување на цилиндарот со неточен назив на суптанцијата/смешата 

Супстанциите што ја осиромашуваат озонската обвивка може да бидат криумчарени во боци на 
кои стои етикета со назив на супстанција што не е сеуште забранета во земјата. Ова може да се 
однесува на супстанциите што целосно се забранети (CFC, халони, метилброми, 
јаглеродтетрахлорид), но и на HCFC чиј увоз во Република Северна Македонија е строго 
ограничен. Имајќи предвид дека увозот и потрошувачката на HFC-супстанциите и нивните 
смеси за кратко време ќе бидат ограничени и строго контролирани, можно е нивно нелегално 
пренесување во боци означени како боци со јаглеводороди (пропан, бутан).  

5.2.2. Означување на супстанцијата/смесата како обновена 

Главната причина што супстанциите се пријавуваат како обновени е тоа што овие количини не 
се земаат предвид при пресметувањето на годишната потрошувачка на контролирани 
супстанции. 

На глобално ниво мали количини на обновени супстанции се сретнуваат на пазарот, туку овие 
количини се рециклираат и повторно употребуваат во земјите на потекло.  

5.2.3. Двојно редени пакувања 

Криумчарите/шверцерите можат да користат трикови како што се „двојно редење на боците“, 
криејќи го нелегалниот материјал зад слојот на легален производ. Ова е најчесто користена 
измама и CFC може да се скрие зад еден или повеќе слоеви на хемикалии, како што се HCFC, 
HFC, пропан. Криумчарите можат да ја отежнат проверката на цариниците со завиткување на 
боците и нивно сокривање зад боците на дозволените супстанции што обично се наредени 
блиску до вратата на приколката. 

5.2.4. Прикривање на боците со забранети супстанции/смеши 

Прикривањето на контролирани супстанции/смеши е традиционален метод на криумчарење, 
кој континуирано се користи. Цилиндрите може да бидат скриени меѓу друг товар или да бидат 
скриени во возила кај преминување на копнените граници. Има случаи каде еден цилиндер се 
пренесува во ранец, торба. Во земјите каде боците за еднократна употреба се забранети, 
користењето на истите може да предизвика сомневање кај цариниците, па затоа стоката која се 
криумчари се пренесува во друг вид на цилиндри. 

5.2.5. Користење на транзит или претовар на забранети супстанции/смеши 

Некои шеми за криумчарење вклучуваат измами со претовар на стока како сложени рути на 
транспорт, измислени дестинации, лажна документација како би ги измамиле службениците. 
Изјавите за транзит на стоката кон лажна дестинација, па нејзино пренесување до „црниот 
пазар“ им овозможува на криумчарите да ги внесат хемикалиите во земјата.   

Декларирањето на транзит на забранетите супстанции/смеси е појава што предизвикува 
загриженост на глобално ниво. Тоа лесно може да предизвика појава на празнини во контрола 
и лесен шверц на супстанциите во бараната дестинација. 

5.2.6. Користење на транзит или претовар на забранети супстанции/смеши 

Забележани се случаи кога забранетите супстанции/смеси се декларираат како опрема за 
ладење. Често пати оваа појава криумчарите ја објаснуваат како „грешка“ во декларација, а 
некогаш забранетите супстанции се криумчарат меѓу опремата за ладење што се увезува 
легално. 

5.2.7. Користење на боци за еднократна употреба како боци за повеќекратна употреба 

Цилиндрите/боците  се употребуваат за сервис, одржување или полнење на опрема за 
климатизација, ладење, топлотни пумпи, противпожарни апарати или при употреба на 
контролираните супстанции како растворувачи. Тоа, всушност, се производи дизајнирани да се 
складираат и транспортираат супстанции и смеши. 

5.2.7.1. Цилиндри/боци за еднократна употреба 

Цилиндри за еднократна употреба се оние што не се дополнуваат или повторно употребуваат 
без претходна адаптација или промена. Имајќи предвид дека некои од производителите на 
средства за ладење каде не постои законодавство што не дозволува апликација на оваа 
амбалажа, нудат средства за ладење во цилиндри/боци за еднократна употреба. Најверојатно и 
цената на овие средства е поефтина од оние во амбалажа за повеќекратна употреба. Се смета 
дека тоа е главната причина заради која увозниците се обидуваат да криумчарат фреони во 
боци за еднократна употреба и покрај тоа што во EXIM апликацијата изјавиле дека средствата 
за ладење се увезуваат во повратни боци за повеќекратна употреба. 

Од два аспекта цилиндрите за еднократна употреба не се препорачуваат за употреба, заштита 
на животната средина и безбедност. Овие боци главно празнат после употребата со испуштање 
на средството за ладење во атмосферата.  

Цилиндерот/боцата за  еднократна употреба 
има поинаква конструкција и местото за 
носење, таканаречениот “врат” се разликува 
од цилиндрите за повеќекратна употреба, 
односно, и самото тело на цилиндерот се 
разликува. 

Овие цилиндри секогаш се во различни бои во зависност од типот на средството за ладење и на 
истите задолжително пишува дека се “non refilable” односно “disposable cylinder”. 

СЛИКА 5. СУПСТАНЦИИ СПОРЕД ГРУПА (ЛЕВО) И ОЗНАКА ЗА ЦИЛИНДЕР ЗА ЕДНА УПОТРЕБА 
(ДЕСНО) 

Согласно Наредбата за забрана на прометот на средства за ладење во цилиндри за еднократна 
употреба („Службен весник на Република Македонија“ број 140/13 од 01.01.2015 година) 
забранет е увозот на средствата за ладење во цилиндри за еднократна употреба. 

Врат 

СЛИКА 4. ЦИЛИНДЕР ЗА ЕДНА УПОТРЕБА 

5.2.7.2. Цилиндри/боци за повеќекратна употреба 

Цилиндрите за повеќекратна 
употреба може да бидат со еден или 
два вентила. Цилиндерот со еден 
вентил се препорачува да се 
користи секаде во светот. Овој 
цилиндер има посебна конструкција 
на местото кое е предвидено тој да 
се држи при негов пренос. Тоа е т.н. 
„врат“ каде е изгравирано со кој тип 
на средство за ладење е наполнет 
истиот и во која количина. 

Постојат и цилиндри со два 
вентила кои поретко се користат за 
продажба на средства за ладење, 
туку се користат како сервисни 
цилиндри. 

СЛИКА 6. ЦИЛИНДРИ ЗА ПОВЕЌЕКРАТНА УПОТРЕБА СО ЕДЕН 
ВЕНТИЛ (ЛЕВО) И ДВА ВЕНТИЛА (ДЕСНО). 

5.3 Генерални препораки за проверка на контролираните супстанции/смеши 

5.3.1 Проверка на документацијата 

5.3.1.1 Проверка на хармонизираните (HS) кодови, ASHRAE и UN броеви, комерцијални називи 
и хемиска номенклатура 

Националните тарифни ознаки се комплетно хармонизирани со меѓународните HS кодови, така 
да царинскиот службеник лесно може да ја потврди точноста на ознаката. Хармонизираниот 
систем (HS) на Светската царинска организација обезбедува еднакви кодови кои се користат 
насекаде во светот заради олеснување на прометот. Светската царинска организација, UN 
Environment/Секретаријатот за заштита на озонската обвивка соработуваат во областа на 
класификацијата на супстанциите контролирани со Монтреалскиот протокол и смешите што ги 
содржат истите и во одредувањето на HS кодовите за различните групи на супстанции и 
опремата/производите кои содржат контролирани супстанции.  

HS кодовите содржат шест броеви на меѓународно ниво. Првите четири броеви претставуваат 
една ставка, а следните два броеви потставка. Оние HS кодови пред кои стои една или две црти 
се меѓународни кодови и се директно применливи за членките на HS Конвенцијата, а пак кај 
оние пред кои стојат три црти даваат можност институциите на членките на Конвенцијата да 
додадат свои броеви за секоја од хемикалиите или нивните смеши. 

ASHRAE бројот на средствата за ладење е дефиниран во ASHRAE стандардот 34-1997 за 
Одредување на броеви и класификација по безбедност на средствата за ладење. Одредувањето 
на броеви за средствата за ладење на база на јаглеводороди и халогенирани јаглеводороди е 
систематско и дозволува детерминирање на хемискиот состав до бројот на средството. 
ASHRAE бројот на одредени хемикалии обично се јавува во комерцијалниот назив како 11 или 
12, што значи дека се работи за CFC-11 или CFC-12.  

Бројот на идентификација на супстанциите на Обединетите Нации (UN SIN или UN број) се 
состои од четири стандардни броеви што се користат во меѓународната номенклатура (пример: 
UN бројот за CFC-12 е 1028). Овој систем обезбедува единствен број за секоја супстанција. 
Овие броеви се користат глобално за олеснување на брзата идентификација на стоката што се 
наоѓа во големи контејнери. 

Комерцијални називи се имињата што им ги даваат производителите на своите производи. 
Примери за комерцијални називи за контролираните супстанции се Freon-12, Generon-11 и 
Algofrene-11. Како што е погоре споменато, во многу случаи ASHRAE бројот се јавува во 
комерцијалниот назив на супстанцијата, така ако стои 11 или 12 станува збор за CFC-11 или 
CFC-12. 

Хемиската номенклатура ја покажува структурата на молекулата на супстанцијата, видот, 
бројот и позицијата на атомите во структурата на молекулот. Обично се користат кратки 
формули што ја покажуваат структурата на молекулата или видот и бројот на атомите кои ги 
содржи. Така, „С“ значи атом(и) на јаглерод или хлор, „F“ атом(и) на флуор, „ Br“ атом(и) на 
бром и „Н“ – атом(и) на водород. Коефициентите го покажуваат бројот на атоми на секој 
елемент во молекулата. 

Документацијата што е наведена и приложена во системот EXIM треба да биде внимателно 
проверена како од страна на евалуаторите во МЖСПП, така и од царинските службеници при 
пристигнувањето на стоката на граничните премини. Сите гореспоменати броеви и ознаки 
треба да бидат споредени со оние од документацијата во барањето и оние наведени на самата 
стока и документите кои доаѓаат директно со пратката.  

5.3.1.2 Проверка на фактурата, спецификацијата и товарната листа 

Неопходна е споредба на стоката во фактурата, спецификацијата и товарната листа со 
документите кои се наведени во системот EXIM, како и да се споредат со фактичката состојба 
на стоката која се увезува и е пристигната на царинскиот премин. 

5.3.1.3 Проверка на земјата на потекло 

Проверката на тоа дали земјата на потекло забележана на цилиндер одговара со земјата на 
потекло наведена во системот EXIM е многу важна, со тоа што дополнително треба да се 
провери дали земјата на потекло е членка на Монтреалскиот протокол. Согласно одредбите од 
Протоколот, забранет е увоз/извоз од земји кои не се членки на Протоколот.  

5.3.1.4 Проверка на адресата на увозникот, неговата дозвола за извоз и историјата на 
извозот 

Постојат случаи каде криумчарите користат измислена компанија и непостоечка адреса во 
документацијата. Заради тоа, треба да се провери дали реално постои таква компанија за извоз. 
Во овие случаи може да се контактира одговорното лице во Царинската управа за 
имплементација на Монтреалскиот протокол, кое од своја страна ќе употреби меѓународна 
комуникација за верификација на извозникот.  

Посебно се сомнителни случаевите кога се јавува извозник кој дотогаш не извезувал 
хемикалии од оваа група, па е препорачливо подетално истражување. 

5.3.1.5 Проверка на супстанции што се пријавени како рециклирани количини 

Новите забранети супстанции може да се пријават како обновени или рециклирани со цел да 
бидат прошверцувани во земјата. Во овие случаи потребно е прво да се провери дали земјата 
на извоз има капацитети за рециклирање или обновување на супстанциите. Списокот на 
оператори кои поседуваат опрема за обновување и рециклирање на супстанциите може да се 
добие од Секретаријатот за заштита на озонската обвивка и лесно да се направи проверката. 
Исто така, може да биде земен примерок од супстанцијата, да се анализира за да се докаже 
дали истата е рециклирана или не. 

5.3.1.6 Проверка на рутата на пратката 

Во некои случаи рутата на пратката е нелогична и логистички или економски неоправдана. Во 
овие случаи треба да се провери дали постои наведениот производител во земјата на извоз, 
колку земји на транзит поминала пратката итн. Ако сите овие информации изгледаат 
нелогични потребно е да се провери пратката. 

5.3.1.7 Проверка на цената на стоката 

Треба да се направи основна проверка за да се утврди дали наведената вредност на 
документацијата за количината на декларираната контролирана супстанција е во согласност со 
меѓународните цени. Многу од алтернативните хемикалии имаат повисоки цени, па ако цената 
не е во согласност со декларираната стока, ова може да укаже на погрешно наведување или 
погрешно пријавување на пратката. Во некои случаи, пратките се со изразито пониски цени за 
да се избегне данок. 

5.3.2 Проверка на супстанции и нивни смеси 

5.3.2.1 Проверка на бојата на цилиндарот 

Првата проверка на боците со супстанции може да се направи со утврдување на бојата на 
боците. Еден од најаплицираните водичи за препознавање на боите на боците е ARI водичот N. 
Тоа е волонтерски водич подготвен од индустријата за еднообразно означување на бојата на 
боците кои се користат за нови или обновени средства за ладење,  а го пресретнуваат ARI 
Standard 700 за специфицирање на степенот на чистота. Табела 3 ги содржи ARI колор 
ознаките на средствата за ладење класифицирани по ASHRAE број.  

ТАБЕЛА 4 ARI ОЗНАКА НА СРЕДСТВА ЗА ЛАДЕЊЕ КЛАСИФИЦИРАНИ ПО ASHRA БРОЈ 
(извор: ARI coolnet, http://www.ari.org/er/guide-n.html) 

ASHRA
E број 

PMS5 

број 

Боја на цилиндер 

(ARI Водич N) 
ASHRA
E број 

PMS 

број 

Боја на цилиндер 

(ARI Водич N) 

R-11 021 Портокалова R-407b 156 Кремаста 

R-12 - Бела R-407c 471 Средно зелена 

R-13 2975 Небесно сина R-407e Без одредена боја 

R-13B1 177 Корал црвена6 R-408a 248 Средно розева 

R-14 124 Жолто-кафена R-409a 465 Средно кафена (темно 
жолта) 

R-22 352 Светло зелена R-409b Без одредена боја 

R-23 428 Светло сина до сива R-410a 507 Розева 

R-32 F7 Без одредена боја8 R-410b 194 Констенлива 

5 PMS – колор кодови согласно системот Pantone® Matching 

6 Затемнетите супстанции се оние кои содржат супстанции што ја осиромашуваат озонската обвивка 
7 Оваа ознака покажува дека средстството за ладење е запалливо. Боците со заппаливи средства треба да 
бидат означени со црвена трака на нивниот врв или со капа 

ASHRA
E број 

PMS5 

број 

Боја на цилиндер 

(ARI Водич N) 
ASHRA
E број 

PMS 

број 

Боја на цилиндер 

(ARI Водич N) 

R-50 F Без одредена боја R-411a 226F Темно розева 
(виолетова) 

R-113 266 Темно розева (виолетова) R-411b 326F Сино-зелена 

R-114 302 Темно сина R-412a F Без одредена боја 

R-115 Без одредена боја R-413a F Без одредена боја 

R-116 424 Темно сива R-414a Без одредена боја 

R-123 428 Светло сина до сива R-414b 2995 Средно сина 

R-124 335 Темно зелена R-416a 381 Жолто-зелена 
(лимон) 

R-125 465 Средно кафена (темно 
жолта)  R-500 109 Жолта 

R-134a 2975 Небесно сина R-501 Без одредена боја 

R-141b Без одредена боја R-502 251 Светло розева 
(лаванда) 

R-142b F Без одредена боја R-503 3268 Сино-зелена (маринско 
сина) 

R-143a F Без одредена боја R-504 Без одредена боја 

R-152a F Без одредена боја R-505 Без одредена боја 

R-170 F Без одредена боја R-506 Без одредена боја 

R-218 Без одредена боја R-507a 326 Сино-зелена 

R-225 Без одредена боја R-507b Без одредена боја 

R-236fa Без одредена боја R-508a Без одредена боја 

R-245fa Без одредена боја R-508b 302 Темно сина 

R-290  F Без одредена боја R-509 Без одредена боја 

R-401a 177 Корал црвена R-509a Без одредена боја 

R-401b 124 Жолто-кафена R-600  F Без одредена боја 

R-401c 3268 Сино-зелена (маринско 
сина)  R-600a F Без одредена боја 

R-402a 461 Светло кафена (песок) R-717 F Без одредена боја 

R-402b 385 Зелено-кафена 
(маслинеста) R-1140  F Без одредена боја 

R-403a Без одредена боја R-1150 F Без одредена боја 

8 Овие средства за ладење се произведуваат во количини за кои е потребно дефинирање на одредена боја 
или производителот не побарал одредување на боја. Боците се означени со PMS#414 (светло зелена – 
сива) 



35 

ASHRA
E број 

PMS5 

број 

Боја на цилиндер 

(ARI Водич N) 
ASHRA
E број 

PMS 

број 

Боја на цилиндер 

(ARI Водич N) 

R-403b Без одредена боја R-1270 F Без одредена боја 

R-404a 021 Портокалова 

R-405A Без одредена боја 

R-406a  F Без одредена боја 

R-407a 368 Лимон-зелена 

ТАБЕЛА 5 ARI КОЛОР ОЗНАКА ПО PMS БРОЈ (ИЗВОР: ARI COOLNET, 
HTTP://WWW.ARI.ORG/ER/COLOR-A.HTML) 

ASHRA
E број 

PMS 

број 

Боја на цилиндер 

(ARI Водич N) 
ASHRA
E број 

PMS 

број 

Боја на цилиндер 

(ARI Водич N) 

R-11 021 Портокалова R-407b 156 Кремаста 

R-12 - Бела R-407c 471 Средно зелена 

R-13 2975 Небесно сина R-407e * Без одредена боја 

R-13B1 177 Корално црвена R-408a 248 Средно розева 

R-14 124 Жолто-кафена R-409a 465 Средно кафена (темно 
жолта) 

R-22 352 Сино-зелена R-409b * Без одредена боја 

R-23 428 Светло сина до сива R-410a 507 Розева 

R-32 * F Без одредена боја R-410b 194 Констенлива 

R-50 * F Без одредена боја R-411a 226F Темно розева 
(виолетова) 

R-113 266 Темно розева (виолетова) R-411b 326F Сино-зелена 

R-114 302 Темно сина R-412a * F Без одредена боја 

R-115 * Без одредена боја R-413a * F Без одредена боја 

R-116 424 Темно сива R-414a * Без одредена боја 

R-123 428 Светло сина до сива R-414b 2995 Средно сина 

R-124 335 Темно зелена R-416a 381 Жолто-зелена 
(лимон) 

R-125 465 Средно кафена (темно 
жолта)  R-500 109 Жолта 

R-134a 2975 Небесно сина R-501 * Без одредена боја 

ASHRA
E број 

PMS 

број 

Боја на цилиндер 

(ARI Водич N) 
ASHRA
E број 

PMS 

број 

Боја на цилиндер 

(ARI Водич N) 

R-141b * Без одредена боја R-502 251 Светло розева 
(лаванда) 

R-142b * F Без одредена боја R-503 3268 Сино-зелена (маринско 
сина) 

R-143a * F Без одредена боја R-504 * Без одредена боја 

R-152a * F Без одредена боја R-505 * Без одредена боја 

R-170 * F Без одредена боја R-506 * Без одредена боја 

R-218 * Без одредена боја R-507a 326 Сино-зелена 

R-225 * Без одредена боја R-507b * Сино 

R-236fa * Без одредена боја R-508a * Сино 

R-245fa * Без одредена боја R-508b 302 Темно сина 

R-290 * F Без одредена боја R-509 * Без одредена боја 

R-401a 177 Корално црвена R-509a * Без одредена боја 

R-401b 124 Жолто-кафена R-600 * F Без одредена боја 

R-401c 3268 Маринско сина R-600a * F Без одредена боја 

R-402a 461 Светло кафена (песок) R-717 * F Без одредена боја 

R-402b 385 Зелено-кафена 
(маслинеста) R-1140 * F Без одредена боја 

R-403a * Без одредена боја R-1150 * F Без одредена боја 

R-403b * Без одредена боја R-1270 * F Без одредена боја 

R-404a 021 Портокалова 

R-405A * Bez odredena boja 

R-406a * F Bez odredena boja 

R-407a 368 Лимон-зелена 

5.3.2.2 Проверка на оригиналноста на бојата на цилиндер 

Треба да се направи проверка на тоа дали цилиндерот е пребоен. Со мало гребење по 
површината на цилиндерот може да се забележи тој е пребоен. При тоа, добро би било да се 
погледне дали цилиндерот бил користен односно дали е повторно полнет и дали е јасно видлив 
бројот на цилиндерот. 

5.3.2.3 Проверка на принтот на цилиндрите 

Обично етикетите се испечатени на оригиналните цилиндри, така да во случај етикетата да 
биде налепница потребно е да се спроведат дополнителни истражувања. 

5.3.2.4 Проверка на контакт адресата на производителот 

Легалните производители јасно ги прикажуваат своите контакт информации на боците што ги 
произведуваат заради својот интерес да бидат во контакт со колку е можно поголем број на 
клиенти. Затоа, ако на цилиндерот не можат да се забележат испечатени информации за 
производителот вклучувајќи негов контакт, треба службеникот да продолжи со 
истражувањето.  

5.3.2.5 Проверка на необележани цилиндри 

Сериозно сомневање треба да предизвика етикета што не ги содржи сите потребни податоци, 
пример, цели хемиски називи и/или адекватни броеви за идентификација на средството. 
Пакувањата/цилиндрите што немаат етикета, не е означена земјата на потекло или 
производителот треба да предизвикаат сомнеж кај службениците. 

5.4 Контролна листа за проверка на супстанциите контролирани од Монтреалскиот 
протокол и нивните смеси и опремата која ги содржи истите 

Широко применета алатка за контрола на супстанциите и/или смесите контролирани од 
Монтреалскиот протокол е контролната листа за проверка на супстанциите контролирани од 
Монтреалскиот протокол и нивните смеси и опремата што ги содржи истите за царинските 
службеници. Согласно меѓународната пракса, овие листи се користат за проверка на стоката на 
лице-место на граничните премини. Целта на дефинирањето на овие листи е асистенција на 
цариниците во откривање на евентуални обиди за криумчарење на супстанции и/или смеши 
контролирани од Монтреалскиот протокол.  

5.4.1 Контролна листа за проверка на супстанции и/или смеши контролирани од 
Монтреалскиот протокол и опрема која ги содржи истите 

Оваа листа за контрола се користи за проверка увозот/извозот на супстанциите и/или смесите 
контролирани од Монтреалскиот протокол. После одобрувањето на увозот/извозот на 
супстанциите/смесите и опремата на системот EXIM, потребно е да се направи детален преглед 
на стоката од страна на цариниците при нејзиниот влез/излез во/од земјата. Табела 5 е приказ 
на контролната листа. Во случај царинскиот службеник дазабележи дека има потреба од повеќе 
колони или редови во табелата, можат да ја надополнат листата и да го известат 
Министерството за животна средина и просторно планирање/Канцеларија за заштита на 
озонската обвивка заради подобрување на истата и споделување со сите царински испостави во 
земјата. 

Прв чекор што треба цариникот да го превземе, пред апликацијата на контролната листа 
дадена подоле, е преглед на целата документација и податоци што се поврзани со одредена 
контролирана стока дадена во системот EXIM. Документацијата дава доволно податоци што би 
му послужиле на службеникот како појдовна точка при контролата на стоката и откривањето 
на евентуални обиди на криумчарење на супстанции и смеси контролирани од Монтреалскиот 
протокол и опремата која ги содржи истите. 

ТАБЕЛА 6 КОНТРОЛНА ЛИСТА ЗА ПРОВЕРКА НА СУПСТАНЦИИТЕ И/ИЛИ СМЕСИ КОНТРОЛИРАНИ ОД 
МОНТРЕАЛСКИОТ ПРОТОКОЛ 

Табела 6.1 

ПОДАТОЦИ ЗА УВОЗНИКОТ НА СУПСТАНЦИИ И/ИЛИ СМЕСИ КОНТРОЛИРАНИ ОД 
МОНТРЕАЛСКИОТ ПРОТОКОЛ 

Назив/име на правното/физичкото 
лице: 

Седиште /адреса/ e-mail: 

Матичен број на правното лице: 

Даночен број на правното лице: 

ЕМБ на физичкото лице: 

Табела 6.2 

ПОДАТОЦИ ОД КОНТРОЛАТА НА БОЦИТЕ СО СУПСТАНЦИИ И/ИЛИ СМЕСИ 
КОНТРОЛИРАНИ ОД МОНТРЕАЛСКИОТ ПРОТОКОЛ 

Дали  увезуваните/извезуваните средства за ладење се наполнети 
односно транспортирани во цилиндри/боци за еднократна 
употреба?  

Да Не 

Дали цилиндерот е адекватно означен? Да Не 

Дали ознаката е видлива и читлива? Да Не 

Дали ознаката покажува на општо прифатено индустриско 
обележување (на пример R-134a, R-410A) или на хемиска 
номенклатура? 

Да Не 

Дали називот и описот на супстанцијата/смешата одговара на 
податоците и документите од EXIM-системот?  Да Не 

Дали хемиската номенклатура одговора на составот на 
супстанцијата даден во безбедносниот лист закачен во EXIM-
системот? 

Да Не 

Дали хемиската номенклатура одговора на тарифната ознака 
наведена во EXIM-системот? Да Не 

Дали етикетата на пакувањето, фактурата и земјата на потекло се 
усогласени? Да Не 

Дали бојата на цилиндерот одговара на супстанцијата/смесата 
пријавена за увоз? Да Не 

Дали тарифната ознака одговара на тарифната ознака дадена во 
фактурата или во EXIM-системот? Да Не 

Содржината на фактурата и товарниот лист одговара со пописот на 
товарот? Да Не 

ПОДАТОЦИ ОД КОНТРОЛАТА НА БОЦИТЕ СО СУПСТАНЦИИ И/ИЛИ СМЕСИ 
КОНТРОЛИРАНИ ОД МОНТРЕАЛСКИОТ ПРОТОКОЛ 

Дали земјата на потекло и/или извоз одговара на онаа дадена во 
документацијата и во EXIM-системот?  Да Не 

Дали земјата на извоз е членка на Монтреалскиот протокол? Да Не 

Дали во земјата на производство постои компанијата пријавена 
како производител на супстанцијата/смешата? Да Не 

Дали компанија-увозник постои  во земјата и дали работи во оваа 
област? Да Не 

Дали количината на увезуваните супстанции HCFC се во рамките 
на ограничувањата на националната легислатива? Да Не 

ТАБЕЛА 7 КОНТРОЛНА ЛИСТА ЗА ПРОВЕРКА НА ПРОИЗВОДИ ИЛИ ОПРЕМА ШТО СОДРЖАТ 
СУПСТАНЦИИ И/ИЛИ СМЕШИ КОНТРОЛИРАНИ ОД МОНТРЕАЛСКИОТ ПРОТОКОЛ 

Табела 7.1 

ПОДАТОЦИ ЗА УВОЗНИКОТ НА ПРОИЗВОДИ/ОПРЕМА КОЈА СОДРЖИ СУПСТАНЦИИ 
И/ИЛИ СМЕШИ КОНТРОЛИРАНИ ОД МОНТРЕАЛСКИОТ ПРОТОКОЛ 

Назив/име на правното/физичкото 
лице: 

Седиште /адреса/ e-mail: 

Матичен број на правното лице: 

Даночен број на правното лице: 

Табела 7.2 

ПОДАТОЦИ ОД КОНТРОЛА НА ЦИЛИНДРИ СО СУПСТАНЦИИ И/ИЛИ СМЕСИ 
КОНТРОЛИРАНИ ОД МОНТРЕАЛСКИОТ ПРОТОКОЛ 

Дали се работи за нови или употребувани производи/опрема која 
содржи супстанции/смеши контролирани од Монтреалскиот 
протокол? 

Да Не 

Дали земјата на потекло и/или извоз одговара на онаа дадена во 
документацијата и во EXIM-системот? Да Не 

Дали во земјата на производство постои компанијата пријавена 
како производител на производот/опремата? Да Не 

Дали компанија-увозник постои  во земјата и дали работи во оваа 
област? Да Не 

Дали производот/опремата имаат ознака? Да Не 

Дали ознаката е видлива и лесно читлива? Да Не 

ПОДАТОЦИ ОД КОНТРОЛА НА ЦИЛИНДРИ СО СУПСТАНЦИИ И/ИЛИ СМЕСИ 
КОНТРОЛИРАНИ ОД МОНТРЕАЛСКИОТ ПРОТОКОЛ 

Дали ознаката покажува дека производот/опремата не содржат 
супстанции што ја осиромашуваат озонската обвивка? Да Не 

Дали ознаката ја покажува супстанцијата/смешата која е пријавена 
дека ја содржи опремата/производот во EXIM-системот? Да Не 

Дали тарифната ознака одговара на тарифната ознака дадена во 
фактурата или во EXIM-системот? Да Не 

Дали моделот(ите) и волуменот (во случај на увоз на фрижидери и 
замрзнувачи) на производот/опремата одговора на податоците и 
документацијата дадени во EXIM-системот? 

Да Не 

Дали моделот и волуменот (во случај на увоз на фрижидери и 
замрзнувачи) на производот/опремата одговора на тарифната 
ознака наведена во EXIM-системот? 

Да Не 

Дали производот/опремата има некаква ознака? Да Не 

Дали ознаката индицира, укажува на референца дека 
производот/опремата содржи супстанции контролирани со 
Монтреалскиот протокол? 

Да Не 

Дали ознаката е поставена до влезовите за полнење или празнење 
на супстанции или на тој дел од опремата кој е наполнет со 
супстанции/смеши? 

Да Не 

5.5 Идентификација на супстанциите/смешите на лице-место 

5.5.1 Идентификатор модел Ultima ID Pro RI-700H 

Царинските  испостави  што  поседуваат  идентификатор од  типот  Ultima  ID  Pro  RI-700H на 
брз  и  едноставен начин  прецизно  ќе  го  детектираат    видот  на  средството за ладење во 
цилиндрите или   директно   во   опремата/системите   за ладење    и    климатизација.    Овие    
идентификатори со помош  на  технологија  на  база  на  инфрацрвени  зраци ги  одредуваат 
масените  концентрации  на  повеќе  типови на  средства  за  ладење  и  резултатите  се 
прикажуваат  на  ЛЕД  екранот.  Главната  цел  на апликацијата на идентификаторите е 
спречување на илегалната трговија. 

Идентификаторот Ultima ID Pro е еден од најдобрите и најчесто применуваните уреди за 
анализа на средствата за ладење. Тој се одликува со: 

• Широк спектар на средства за ладење кои ги идентификува,

• Брзи резулатати од испитувањето (кратко време потребно за анализа),
• Приказ на структуралниот состав на средствата за ладење,
• Висока точност на резултатите (+/- 2% точаност, со подобри резултати при испитување

на гасна фаза),
• Вграден печатар (печатење на резултатите веднаш по самата анализа),
• Можност за работа на батерии,
• Можноста за надградба на софтверот со нови средства за ладење.



41 

СЛИКА 7. ИДЕНТИФИКАТОР ULTIMA ID PRO 

Идентификаторот генерално се состои од четири компоненти: 

• ЛЕД  екран,
• Филтер,
• Тастатура,
• Печатар

ЛЕД Екран 

Печатар Филтер 

Тастатура 

СЛИКА 8. КОМПОНЕНТИ НА ИДЕНТИФИКАТОРОТ ULTIMA ID PRO 

Апаратот е прилагоден да може да се користи за проверка на средства за ладење во гасовита и 
во течна фаза. 

Во случај флуид во гасна фаза се користи ниско-притисен сегмент за гасна фаза. 

Овој сегмент всушност претставува цевка од полиуретан со должина од две метра. 
Месинганиот приклучок кон цевката служи да го намали притисокот на местото каде се зема 
примерокот и влезот на штетно масло во машината. Највисокиот влезен притисок е околу 35,5 
bar. Позицијата каде се поврзува цевката со боцата со средство за ладење обезбедено е со 
посебен приклучок. 

Во случај флуидот да е во течна фаза, се користи високо-притисочен сегмент за 
течна фаза. 

СЛИКА 9. ШЕМА НА ПОВРЗВУВАЊЕ НА АПАРАТ СО ЦИЛИНДЕР 

Овој сегмент всушност претставува цевка од полиуретан (со должина од две метра) со 
резервоар за масло . Месинганиот приклучок кон цевката служи да го трансформира 
средството за ладење кое што е во течна фаза во пареа (гасна фаза)  на местото каде се зема 
пробата додека високо притисниот сегмент за течна фаза го собира маслото и обезбедува 
негово исфрлање после завршувањето на тестот.  

Позицијата каде се поврзува цевката со боцата со средство за ладење е обезбедена со магнет и 
посебен приклучок. Максималниот притисок е околу 35,5 bar. 

Ако анализаторот покаже текст на екранот  “Non-Condensable” или “Unknown 
Refrigerant” треба се обрати внимание на земениот примерок. Всушност, може да се 
работи за лош примерок или појава на проблеми со протокот во цевката. Во овој случај 
најчесто е потребно да се замени месинганиот приклучок. 

Контролен панел 

Контролниот панел служи како главен кориснички интерфејс. Тој има три меки копчиња што 
ја менуваат нивната функција при менување на режимите на инструментот. Функцијата што се 
аплицира е прикажана на дисплејот над копчињата. Црвената и зелената светилка на врвот од 
панелот се визуелни показатели на статусот на апаратот. 

Визуелни показатели на 
статусот на апаратот 

Графички 
дисплеј 

Меки копчиња 
за покажување 
на статусот на 
инструметот 

Меки копчиња 
за покажување 
на статусот на 
инструметот 

Копче за вклучување и 
исклучување на инструметот 

СЛИКА 10. КОНТРОЛЕН ПАНЕЛ НА АНАЛИЗАТОРОТ 

УСБ приклучок 

Приклучок на 
средство за 

ладење 

Приклучок на 
струја 

СЛИКА 11. ПРИКЛИЧОЦИ НА АНАЛИЗАТОРОТ 

Вклучување на уредот и анализа на средството за ладење 

Прва употреба 

Инструментот работи на литиумска батерија. Пред првата употреба, батеријата се полни 
минимум два часа. Инструментот може да се полни и со полначот што се наоѓа во сетот. Тој ќе 
работи и во исто време ќе ја полни батеријата ако е поврзан со полначот. 

Вкличување на уредот/инструментот 

Се притиска мекото копче и на дисплејот се појавува називот на идентификаторот, по што 
следува опција за промена на поставувањето на параметрите на инструментот, промена на 
хартијата за отчитување на резултатите на мерењето итн. Ако не се вршат измени во 
поставувањето на параметрите, на дисплејот се појавува информација за поврзување на 
цевката кон анализаторот. По поврзувањето на цевката кон анализаторот треба да поминат 30 
секунди за загревање на уредот. Откако анализаторот ќе се загрее може да се премине на 
калибрација. 

Калибрација 

Прв чекор во процесот на калибрација е поврзување на цревото за земање примероци кон 
анализаторот при што цревото треба да биде исклучено од било каков извор на средство за 
ладење. При првото вклучување на уредот задолжително е потребна воздушна калибрација, 
додека дополнителни калибрации се вршат периодично (уредот сам укажува на потребата од 
калибрација). Се притиска копчето кое се наоѓа под натписот ‘CAL’ на дисплејот, за старт на 
калибрацијата. Тука, единицата ќе влече свеж воздух во ќелијата преку интерна пумпа. Овој 
свеж воздух го прочистува вишокот на средство за ладење и обезбедува точни резултати. При 
калибрацијата цревото треба не треба да биде поврзано со цилиндерот со средство за ладење 
или опрема за ладење и останува поврзано со инструментот (на дисплејот постои порака под 
реден број 1). Калибрацијата трае околу 130 секунди. 

Подготовка за анализа 

По калибрацијата, на дисплејот ќе се појави информација дека уредот е подготвен за анализа. 

Се поврзува цревото за  цилиндерот и опремата за ладење, се отвора вентилот ако се поврзува 
со  цилиндерот и се притиска копчето што се наоѓа под натписот  ‘TEST’. На дисплејот ќе се 
појави информација за времетраењето на тестот. 

По тестирањето, веднаш започнува анализата на средството за ладење при што на дисплејот се 
јавува информацијата „ ANALYZING THE REFRIGERANT“. 

Резултати од анализата 

По завршувањето на анализата, инструментот на дисплејот ќе ги прикаже резултатите. Кога 
службеникот смета дека има потреба од подетални резултати, се притиска копчето кое се наоѓа 
под натписот ‘MORE’ и се добиваат  по детални резултати од анализата.  

СЛИКА 13. ПРОЦЕС НА ПОДГОТОВКА ЗА АНАЛИЗА 

СЛИКА 12. ПРОЦЕС НА КАЛИБРАЦИЈА 

По завршувањето на анализата се притиска копчето кое се наоѓа под натписот ‘DONE’ како би 
се вратил уредот на статус ‘READY’, подготвен за нова анализа. 

Печатење на резултатите од анализата 

Резултатите од анализата може да се испечатат после завршувањето на тестот. Со притискање 
на копчето кое се наоѓа под  натписот  ‘PRINT’ ќе се испечатат резултатите од анализираните 
средства за ладење. По завршувањето на печатењето, потребно е внимателно да се скине 
белешката и да се притисне копчето ‘BACK’, доколку е потребно да се вратите на претходниот 
екран или да се испечати уште еден примерок од резултатот. 

Доколку сакаме да излеземе од процесот на тестирање треба да се притисне копчето кое се 
наоѓа под натписот ‘DONE’.  

СЛИКА 16. ПРИНТАЊЕ НА РЕЗУЛТАТИТЕ 

СЛИКА 14. ПРИКАЗ НА РЕЗУЛТАТИТЕ ОД АНАЛИЗАТА (ПРИМЕР) 

СЛИКА 15. ПРИКАЗ НА РЕЗУЛТАТИТЕ ОД АНАЛИЗАТА - ВО СЛУЧАЈ НА СМЕШИ (ПРИМЕР) 

